IWOSAN ELEMI ESU ARA GADARA
Marku 5:1-20
EKQ 79 - FUN AGBA
AKOQOSORI: “Eniti o ba si t¢ mi w4, emi Ki yio ta a nu, bi o ti wu ki o ri” (Johannu 6:37).
I Irin Ajo Aanu Kiristi
1. Jesu rekoja si apa keji okun, Marku 5:1; Luku 8:26
2. Okunrin kan ti n fé iranwo to Jesu wa o si fori bale fun Un, Marku 5:2-6; Luku 8:27, 28; Matteu 9:13; Luku
19:10
3. A pase fun emi aim¢é naa ki o jade kuro lara ré, Marku 5:7, 8; Luku 8:29; Marku 1:27
Il Qta Gbogbo Eniyan
1. O han gbangba pe awon emi esu ni awon adaniloro wonyii, Marku 5:9, 12; Luku 8:30; Jobu 1:7; Efesu 6:12
2. A re legioni awon ¢mi esu naa sile a si so agbara won di ofo niwaju Omo Olorun, Marku 5:10; Luku 8:31;
Matteu 28:18; Filippi 2:9, 10
3. A 1é Satani jade, Marku 5:11-13; Luku 8:32, 33; 4:35, 36; Kolosse 2:9, 10; Matteu 8:32; 17:18; Ise Awon
Aposteli 5:16; 19:11, 12
4. Pelu aanu ti Jesu fi han ni ojukoju bayii, awon eniyan wonyii tun bebe pe ki O kuro ni agbegbe won, Marku
5:14-17; Luku 8:37; Matteu 8:34; 2 Timoteu 3:8
Il lyipada Nipa Oore-Qfe Qlorun
5. lyipada okan naa n so irisi ode ara di titun, Marku 5:15, 19; Luku 8:35; 2 Korinti 5:17; Titu 3:5
6. Okunrin naa fe lati maa ba Jesu gbé, Marku 5:18; Luku 8:38; Orin Dafidi 73:25
7. Jesu yan ise fun ard Gadara naa lati se, Marku 5:19; Luku 8:39; Orin Dafidi 107:2: Matteu 10:32, 33; Romu
10:10; Ise Awon Aposteli 4:20; Isaiah 62:6
8. Eri is¢ iyanu ti Jesu se ya awon eniyan lenu, Marku 5:20; Matteu 15:30, 31; Luku 4:37
ALAYE
Wiwa Awon Ti O Nu
Olorun ko ti i dekun lati maa wa okan awon eniyan kiri. Omo Olorun ko lora lati fi awon mokandinlogorun
sile lati rin irin ajo jinna réré, bi o ba gba lati se bee, ki O le mu ¢kan soso ti 0 nu pada bo sinu agbo ni alaafia
(Johannu 10:11; Luku 15:4-7). lwe Mim¢ so pe Jesu de “lati wa awon ti o nu Kiri, ati lati gba won la” (Luku
19:10). Nitori eyi ni Jesu se lo si ile awon ara Gadara ni odi keji okun Galili. O ti fi owe k$ awon eniyan ni opolopo
¢ko, sugbon bi ile ti n st lo, O so fun awon omo-¢yin Ré pe won yoo lo si odi keji okun. Boya awon omeo-¢yin ti n
ro ninu okan won lati lo sinmi nibi kan, sugbon Jesu ni ochun miiran lati se. Oun mo pe okunrin kan wa ni odi keji
okun ti o ni wahala -- okunrin elemi esu, eni ti 0 wa ninu ibanuje¢ labe iponju ati idé Satani. Bi ¢lemi esu naa tin
rin kiri ni bébé okun ninu okunkun ati otutu oganjo oru vii, o se e se ki okan ré maa poungbe fun igbesi-ayé ti o san
ju eyi ti 0 n gbé yii lo.

Bi Jesu ati awon omo-eyin Re ti n rekoja si apa keji okun iji lile bere si ja, ighi omi si ya wo inu oko. Awon
omo-eyin ké pe Jesu Eni ti O ba afefe wi ti O si da igbi duro. Enu ya won si ohun ti won ri gege bi enu ti ya awon
eniyan nigba ti Jesu tun ba iji lile ti o ja ni igbesi-ayé elemi esu ara Gadara wi.

Iranwe fun Alainiranwe

Nigba ti oko won gunle si ebute, okunrin kan ti o ni legioni ti emi esu pade Jesu. Ese ti ra a niye. Agbara emi
buburu ti bori, 0 si n sakoso okunrin naa to bee ti awon eniyan ti n fe se iranwo fun un fi ni lati de e ni ¢won, sugbon
0 maa ja ewon naa wéwé. Oun a lo si iboji a maa fi okuta ya ara ré a si maa kigbe tosan toru nitori irora nla. Boya
eniyan le ro pe ti okunrin yii ti koja ti eni ti o tun le ri iranwo gba, sugbon Jesu je iranlowo alainiranwo, ati ireti fun
awon ti ko ni ireti. “Enia li eyi soro fun, sugbon fun Qlorun ohun gbogbo ni sise” (Matteu 19:26).

Okunrin naa ri Jesu ni okeere, o sare to Q wa, o si foribale fun Un. Jesu si ba awon emi aim¢o naa wi O si pase
pe ki won jade kuro lara okunrin naa. Awon ogunlogo emi aimé wonyii (won po to bee ti a fi pe won ni Legioni)
di alailagbara niwaju Jesu. Nipa ase Re won ni lati fi okunrin naa sile, ati nipa iyonda R¢ won wo inu awon elede
lo, agbo elede si ta pua won lo parun sinu okun. Nipa oro Jesu okunrin naa di ominira a si wo 6 san lara ati lemi.

Ohun Ini Wen Ka Won Lara

Nighba ti awon ara ilu naa gbé ohun ti o se

le won yara to Jesu wa. A Ko ri ka pe inu won dun si iyipada ti o dé si elemi esu naa, okunrin ti gbogbo won
beru ti igbe r¢ si n daya fo won ni gbogbo oru. Won ko siro pe anfaani ni iwosan r¢ je fun won pelu, ni ti pe eni eru
j¢je fun gbogbo ara ilu ti di omo ibile rere bayii. Bibeli ni wéon béru. O le jé pé won beru nitori won padanu ohun
ini won -- nipase eyi ti won ni ipese fun igbesi-ayé won ojoojumo.

Ni opolopo igba ni awon eniyan maa n gbe oju fo awon is¢ iyanu Jesu nitori won fi okan si awon ohun ini nipa
ti ara ju awon ohun ti emi. Won tile le wo igbesi-ay¢ ti a yi pada nipa agbara nla Qlorun ki won si kuna lati se
akiyesi ise iyanu naa ti o sele. E ma se je ki a kuna lati fi iyin ati ogo fun Qlorun fun is¢ iyanu wonni ti O ti se ni
igbesi-ayé wa ati ni ayé awon elomiran, ki awa paapaa ma se ti ipa oro tabi ise so fun Olugbala pe ki O lo kuro lodo

wa gege bi awon eniyan Gadara ti so fun Un. Dajudaju awon miiran wa nibe ti won n fe imularada lati owo Jesu
sugbon awon eniyan se idena riri ibukun ti emi ati ti ara gba nipa bibe Jesu pe ki O lo kuro ni aghégbeé won.
Agbara Eje¢ Naa

Iriri iyanu ti igbala ninu eyi ti a “tun enia bi” (Johannu 1:12, 13; 3:3-21) ti o si rekoja lati inu ika bg si iye, je
oore-ofe ti a fi Eje Jesu Omo Olorun ra fun wa lori agbelebu. Igbala je iriri, ti a n ri lese kan naa ninu eyi ti a gba
eniyan kan kuro labg¢ akoso esu lati ni idapo pelu Jesu; a si le ri eyi gba nipa tito Jesu wa pelu irobinuje ati irora
okan, ki a ko ése wa sile ki a si yi pada patapata si . Eje Qdo-Agutan Qlorun ti a ti ta sile naa n we gbogbo ese nu
kuro ninu okan ti o ba ronupiwada (Ka 1 Johanu 3:8-10).

Ni ori ketalelaadota (53) iwe Isaiah, ki i se ileri Olugbala ati Oludande nikan ni a ri ka sugbon ti Oluwosan lati
Qrun pelu. lwosan nipa agbara Qlorun wa ninu eto irapada, nitori ogbon Qlorun ti pese fun gbogbo ko se e ma ni
awon eniyan Re. Ninu ika Jesu lori agbelebu, O ti ra iwosan fun okan ati ara. Ninu Eksodu 15:26 Olorun so gbangba
pé Oun ni OLUWA ti O n mia awon eniyan Re¢ lara da; otito si ni ileri Re, Ki i yi pada (Numeri 23:19; Isaiah 40:8;
1 Peteru 1:25). Agbara Qlorun ko dinku rara; Jesu okan naa lana, lonii ati titi lae (Heberu 13:8).

Olorun so kedere ninu Oro Re¢ pe ki a gbekele Oun nigba gbogbo ki a si nireti ninu agbara Eje Ré ti i mu ni
larada. A so¢ fun ni ninu Jakobu 5:13-15 ohun ti 0 ye ki a se gan an nigba ti aisan ba kolu wa. Egun wa lori eni ti o
gbekele eniyan ti o si fi eleran ara se apa ré (Jeremiah 17:5), ibukun si wa fun eni ti o gbgkele Oluwa (Jeremiah
17:7).

Ota

Ota kan wa titi di oni-oloni ti o n sa agbara lati mu awon eniyan fa seyin kuro lodo Qlorun, o n fi ide ese dé won
mole bi ¢won ti o si n so won di alailagbara bi okunrin ti emi esu n da loro yii. Satani ni eni naa ti o n du G lonakona
lati so awon eniyan di era ése, sugbon Jesu de, “lati se awotan awon onirobinuje okan, lati kede idasile fun awon
igbekun, ati isisile tubu fun awon onde” (Isaiah 61:1). Qlorun fe ki awon eniyan gba Qro naa gbd, nigba naa ni
won yoo to di asegun nipase Jesu ti 0 ni gbogbo agbara ni Qrun ati ni ayé.

A Fun Un ni Ase

Ife okan okunrin ara Gadara ni pe ki oun maa ba Jesu gbé, sugbon Kristi n fe eleri kan ni ilu naa. Okunrin yii,
eni ti i se ise iyanu ti ko fara sin, gba ase lati pada lo si aarin awon eniyan ré ki o si maa jeri si titobi agbara Olorun.
Oun le ran won leti iru eniyan ti oun ti j¢é t¢I¢, bi ése ti pa iye oun ré ti o si gba ohun rere gbogbo sonu lowo oun;
ati pe Jesu dé, O ba awon emi ésu naa wi, O si 1é won jade kuro ninu oun. Nigba naa ni oun to ni alaafia ati isinmi
ninu okan. Ona kan ti o le gba dupe lowo Oluwa fun ohun ti O se ni pe ki 0 gboran si ase lati maa jeri si iyipada nla
ti Oluwa mu wa si igbesi-ay¢ r¢. Bi o ti n se eyi, ni ¢nu n ya gbogbo eniyan.

AWON IBEERE
Iru ipo wo ni okunrin ara Gadara naa wa?
Ki ni se okunfa ipo buburu yii?
Ki ni ohun kan soso ti o le mu iyipada wa fun un?
Apeere iru eniyan wo ni okunrin yii jé lojo oni? Ki ni ona abayo?
Iru eniyan wo ni awon ara Gadara?
Ki ni se ti ibeere won yato si ti okunrin ti o ti ni emi esu ti a wosan?
Iru ise wo ni a ran an, ipa wo ni ise¢ naa si ni lori awon eniyan naa?

